
	ՀԻՄՆԱՎՈՐՈՒՄ
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու և գնման պայմանագրերում փոփոխություններ կատարելու թույլտվություն տալու մասին»  Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է Երևանի Բուսաբանական այգու տարածքում «Կյանքի պուրակ» նախագծի համար Սարկավագի փողոցի ջրանցքից մինչև Բուսաբանական այգու պարսպի հատվածը ոռոգման գրագծի կառուցման աշխատանքների իրականացմամբ։ 

	
	          2.Ընթացիկ իրավիճակը և խնդիրները

ՀՀ տարածքային կառավարման և ենթակառուցվածքների նախարարության պատվերով «Երևաննախագիծ» ՓԲԸ-ի կողմից (Պայմանագիր՝ N ՏԿԵՆՄԱԾՁԲ-2021-1Ն) իրականացվել է «Երևանի Բուսաբանական այգու տարածքում անտառպուրակի կառուցապատման աշխատանքներ» համալիրի «Բուսաբանական այգու ոռոգման ցանց Սարկավագի փողոցի վրայի ջրանցքից մինչև Բուսաբանական այգու պարսպի հատված» օբյեկտի աշխատանքային նախագիծը /այսուհետ՝ Նախագիծ/: 
 «Բուսաբանական այգու ոռոգման ցանց Սարկավագի փողոցի վրայի ջրանցքից մինչև Բուսաբանական այգու պարսպի հատված» ծրագրի նախագծանախահաշվային փաստաթղթերը «Երևաննախագիծ» ՓԲԸ-ի կողմից  2021 թվականին ներկայացվել է ՀՀ տարածքային կառավարման նախարարություն, որի կողմից հիշյալ փաթեթը ներկայացվել է պարզ փորձաքննության: 
Փորձաքննության դրական եզրակացությամբ, ՏԿԵՆ-ի կողմից ՆՆՓ-երի ամբողջական փաթեթը ներկայացվել է Ջրային կոմիտե:
Ջրային կոմիտեն հրատապության կարգով նախաձեռնել է շինարարական աշխատանքների ձեռքբերման գնման ընթացակարգ, միաժամանակ պայմանավորվածություն է ձեռք բերվել շտկել Նախագծում առկա անճշտությունները:
Հաշվի առնելով ՀՀ վարչապետի մոտ 2022 թվականի հուլիսի 18-ին կայացած՝ Երևանի բուսաբանական այգու տարածքում «Կյանքի պուրակ» կառուցապատման նախագծային աշխատանքների ընթացքի մասին խորհրդակցության Վ/76-2022 արձանագրության 4-րդ կետը, Երևանի բուսաբանական այգու ամբողջ տարածքում ջրագծերի անցկացման աշխատանքների ֆինանսավորման նպատակով ՀՀ ՏԿԵՆ ջրային կոմիտեի միջոցներում կատարվել է վերաբաշխում: 
Շինարարական աշխատանքների ձեռքբերման համար 02.08.2022թ-ին հայտարարվել է մրցույթ՝ որի արդյունքում հաղթող է ճանաչվել «Մեդիսոն Էյբլ» ՍՊ ընկերությունը և կնքված պայմանագրի համաձայն սկսել է շինարարարական աշխատանքների իրականացումը: 
Շինարարական աշխատանքների ընթացքում առաջացել են խնդիրներ, որոնք կարգավորելու նպատակով Ջրային կոմիտեում 2023 թվականի օգոստոսի 11-ին շահագրգիռ կողմերի մասնակցությամբ կայացել է քննարկում, այնուհետև նաև շրջայց: 
Քննարկման և տեղում իրականացված ուսումնասիրությունների արդյունքում կատարված աշխատանքների արդյունավետությունն ապահովելու և Բուսաբանական այգու ոռոգման ցանցով բնականոն ջրամատակարարում ապահովելու նպատակով, առաջարկվել է Բուսաբանական այգու ոռոգման ցանցի և Սարկավագի փողոցի վրայի ջրագծի միացման մասում կառուցել գլխամաս, որի համար «Բուսաբանական այգու ոռոգման ցանց Սարկավագի փողոցի վրայի ջրանցքից մինչև Բուսաբանական այգու պարսպի հատված» օբյեկտի նախագծում փոփոխություններ կատարելու անհրաժեշտություն է առաջացել:
Ջրային կոմիտեն դիմել է նախագծող կազմակերպությանը՝ առաջ եկած թերությունների հիման վրա նախագծում համապատասխան փոփոխություններ և լրամշակում կատարելու համար: 
2023-2024թթ. երկար նամակագրությունից հետո նախագծային կազմակերպությունն իրականացրել է նախագծի լրամշակման աշխատանքները:
«Երևաննախագիծ» ՓԲ ընկերության կողմից՝ 31.01.2025թ. No 40/01-101 գրությամբ ՀՀ ՏԿԵՆ ջրային կոմիտե է ներկայացվել «Երևանի բուսաբանական այգու տարածքում անտառպուրակի կառուցապատում (լրամշակված)» նախագծանախահաշվային փաստաթղթերի լրամշակված տարբերակը և դրա վերաբերյալ «ԼԱՎՈ» ՍՊ ընկերության կողմից հաստատված՝ 30.01.2025թ. No 588-24/25 փորձաքննության եզրակացությունը, որով երաշխավորվել է «Երևանի բուաբանական այգու տարածքում անտառպուրակի կառուցապատում» (լրամշակված)» նախագծանախաշվային փաստաթղթերի համապատասխանությունը ՀՀ օրենսդրության և նորմատիվատեխնիկական փաստաթղթերի պարտադիր պահանջներին:
Ջրային կոմիտեի ներկայացված վերոհիշյալ փաստաթղթերի համաձայն՝ Երևանի բուսաբանական այգու համար կառուցված ոռոգման ցանցի կայուն և անվտանգ աշխատանքն ապահովելու նպատակով անհրաժեշտություն է առաջացել իրականացնել լրացուցիչ աշխատանքներ, մասնավորապես, Քանաքեռի 12-րդ փողոցի վրա գործող ջրանցքից նախատեսել կողային միացում՝ նշված ջրանցքի այլ հատվածի անհրաժեշտ նշակետում, փողոցի բանուկ մասից դուրս ջրընդունիչ բաժանարար, 2000 մմ դիտահորում օդահան խողովակներ իրենց սողնակներով, ոռոգման ցանցի կառուցման, ոռոգման ցանցի դատարկման, պոլիէթիլենային խողովակաշարերի վթարային տեղամասին զուգահեռ ե/բ առվակի քանդման և վերականգնման աշխատանքներ, վնասված խողովակաշարի փոխարինում, խնդրո առարկա հատվածներում խողովակների, կցաշուրթերի, փականների տեղադրում և այլ անհրաժեշտ աշխատանքներ:
Հաշվի առնելով վերոգրյալը՝ ներկայացված փաստաթղթերի համաձայն ամփոփ նախահաշիվների լիմիտավորված տոկոսադրույքների ընդհանուր նախահաշվային արժեքը կազմել է 59,402.2 հազ. դրամ, այդ թվում՝ ԱԱՀ 9,900.36 հազ. դրամ (փորձաքննության եզրակացությունը կցվում է), մասնավորապես. շինարարական աշխատանքների համար՝ 57,896.9 հազար դրամ, ընդ որում, ս.թ. փետրվարի 14-ին Ջրային կոմիտեն կապալառու կազմակերպությանն է դիմել նշված աշխատանքների կատարման համար գնային առաջարկ ներկայացնելու համար՝ հաշվի առնելով բուն նախագծի աշխատանքների նախահաշվային արժեքը և մրցույթի արդյունքում կնքված պայմանագրի ընդհանուր գինը, և կապալառու կազմակերպության կողմից փետրվարի 19-ին ներկայացվել է փոփոխված ծավալաթերթ, համաձայն որի շինարարական աշխատանքների համար պահանջվող գումարը կազմում է  55,098.6 հազար դրամ։ Տեխնիկական հսկողության գումարը, համաձայն ամփոփ նախահաշվի, կազմում է 1,157.9 հազար դրամ, սակայն տրվել է 421.0 հազար դրամ գնառաջարկ, հեղինակային հսկողության համար՝ 347.4 հազար դրամ։ 
Նշված աշխատանքների կատարման նապատակով՝ դեռևս 2022 թվականի հոկտեմբերի 7-ին կնքվել է N ՋԿ-ՀԲՄԱՇՁԲ-22/12-Ա կապալային աշխատանքների պայմանագիրը «Մեդիսոն Էյբլ» ՍՊԸ-ի հետ ընդհանուր 219,600.0 հազ. դրամ արժեքով, 2022 թվականի հոկտեմբերի 18-ին «Ռիջիդ» ՍՊԸ-ի հետ աշխատանքների նկատմամբ որակի տեխնիկական հսկողության ծառայությունների թիվ ՋԿ-ԳՀԾՁԲ-22/11-Տ պայմանագիրը 1,600.0 դրամ արժեքով և 2022 թվականի հոկտեմբերի 19-ին «Երևաննախագիծ» փակ բաժնետիրական ընկերության հետ կնքված թիվ ՋԿ-ՄԱԾՁԲ-22/11-Հ աշխատանքների նկատմամբ հեղինակային հսկողության ծառայությունների պայմանագիրը 1,433.2 դրամ արժեքով։
      Նախագծով առաջարկվում է աշխատանքների կատարման նպատակով թույլատրել նշված պայմանագրերում կատարել փոփոխություններ և կնքել համաձայնագրեր աշխատանքների ծավալերը ավելացնելով 25 տոկոսով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները:
[bookmark: _GoBack]         Նախատեսված լրացուցիչ աշխատանքները տևելու են 80 օր՝ համաձայն նախագծի։ Պայմանագրի և որակավորման ապահովման երաշխիքները անհրաժեշտ է երկարաձգել աշխատանքների կատարման ժամկետներին համապատասխան։


	
	

	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումար, որը կազմում է 55,867.0 հազար դրամ, առաջարկվում է վերաբաշխել ՀՀ 2025 թվականի պետական բյուջեի «Ոռոգման համակարգի առողջացում» ծրագրի «Փոքր և միջին ջրամբարների կառուցում» միջոցառման մասով հատկացված գումարից՝ հաշվի առնելով, որ ջրամբարների կառուցման նախագծանախահաշվային փաստաթղթերը գտնվում են համալիր փորձաքննության փուլում, և գումարի վերականգնման անհրաժեշտություն չի առաջանա։ 


	
	4.Կարգավորման նպատակը և բնույթը
Երևանի Բուսաբանական այգու տարածքում «Կյանքի պուրակ» նախագծի համար Սարկավագի փողոցի ջրանցքից մինչև Բուսաբանական այգու պարսպի հատվածը ոռոգման գրագծի կառուցում։ 


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Երևանի Բուսաբանական այգու տարածքում «Կյանքի պուրակ» նախագծի համար Սարկավագի փողոցի ջրանցքից մինչև Բուսաբանական այգու պարսպի հատվածը ոռոգման գրագծի կառուցում։
 

	
	  7. Տեղեկատվություն

««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու և գնման պայմանագրերում փոփոխություններ կատարելու թույլտվություն տալու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու և գնման պայմանագրերում փոփոխություններ կատարելու թույլտվություն տալու մասին»   ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 18.11.2021թ. N 1902-Լ որոշման ՏԿԵՆ բաժնի 80.2  միջոցառում։ 



